
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ  

ᓴᖅᑭᑕᐅᑲᐅᑎᒋᒋᐊᓕᒃ 

ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 2023−ᒥ  

ᐃᖃᓗᐃᑦ, ᓄᓇᕗᑦ (ᒫᑦᓯ 31, 2023) − ᐱᕙᒌᔭᓕᕆᑦ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒧᑦ 2023-ᒥᑦ, 

ᐊᕐᕌᒍᑕᒫᑦ ᖁᕕᐊᓲᑕᐅᖃᑦᑕᖅᑐᖅ ᐃᓄᒃᑐᑦ ᐅᖃᐅᓯᕐᒧᑦ ᐃᓕᖅᑯᓯᕐᒧᓪᓗ ᓄᓇᕗᒻᒥ, 

ᐱᓕᕆᐊᖑᓛᖅᑐᖅ ᐊᐃᕆᓕᐅᓕᖅᐸᑦ! 

ᑕᒪᑐᒪᓂ ᐊᕐᕌᒍᒥ ᐱᓕᕆᐊᖑᓂᐊᖅᑐᖅ 'ᖁᓪᓕᖅ,' ᐃᓄᖕᓄᑦ ᐅᖅᑰᓴᐅᑎᒋᔭᐅᓂᑯ 

ᓂᖅᖠᐅᕈᑕᐅᓂᑯ ᐊᑐᖅᑕᐅᖃᑦᑕᕐᓂᑰᔪᑦ ᐊᕐᕌᒍᒐᓴᕐᓄᑦ. ᖁᓪᓖᑦ ᓯᕗᕚᑦᑎᓐᓄᑦ 

ᐊᓐᓇᐅᒪᑎᑦᑎᔪᓐᓇᓚᐅᕐᒪᑕ ᐃᒃᑮᕐᓇᖅᑐᐊᓗᖕᒥ ᐊᒻᒪᓗ ᑕᑯᒃᓴᐅᑎᑦᑎᓪᓗᑎᒃ ᐃᓄᐃᑦ 

ᐃᓕᖅᑯᓯᖓᓐᓂᒃ ᐊᒻᒪᓗ ᓄᓇᓕᖓᓂᒃ.  

"ᐅᖃᐅᓯᕐᒧᑦ ᖁᕕᐊᓲᑎᖃᖅᑎᓪᓗᑕ ᓯᕗᓂᖔᑦᑎᓐᓂᓪᓗ, ᓄᓇᕗᒻᒥᐅᑦ ᑎᓕᐅᖅᐸᒃᑲ ᖃᐅᑕᒫᑦ 

ᐃᓄᒃᑐᑦ ᐅᖃᕆᐅᖅᓴᖃᑦᑕᖁᓪᓗᒋᑦ," ᐅᖃᓚᐅᖅᐳᖅ ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ ᐹᒥᓚ ᒍᕉᔅ.  

"ᐅᖃᖃᑎᒋᓗᒋᑦ ᐃᓚᑎᑦ ᐱᖃᓐᓇᕆᔭᑎᓪᓗ ᐅᖃᐅᓯᒃᑯᓪᓗ ᐊᔪᙱᓐᓂᑎᑦ ᕿᑐᕐᖓᕐᓄᑦ, 

ᐱᖃᓐᓇᕆᔭᕐᓄᑦ ᐃᖅᑲᓇᐃᔭᖃᑎᖕᓄᓪᓗ. ᐃᓄᒃᑐᑦ ᐅᖃᓪᓚᓕᕌᖓᑦᑕ, ᐃᑲᔪᖃᑦᑕᖅᐳᒍᑦ ᐅᖃᐅᓯᕗᑦ 

ᐃᓕᖅᑯᓯᕗᓪᓗ ᓴᙱᔫᑎᓪᓗᒋᑦ. ᐊᓐᓇᐅᒪᓇᓱᖕᓂᖅ ᐅᖃᐅᓯᕗᓪᓘᓐᓃᑦ ᐊᓐᓇᐅᒪᔾᔪᑎᒋᒐᑦᑎᒍᑦ 

ᐃᓅᓪᓗᑕ." 

ᐱᓕᕆᑎᑦᑎᑎᓪᓗᒋᑦ, ᐃᓕᖅᑯᓯᓕᕆᔨᒃᑯᑦ, ᐱᓕᕆᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ, ᐅᔾᔨᕆᔭᐅᓕᖅᑎᑦᑎᓂᐊᖅᐳᑦ ᐊᔾᔨᒌᙱᑦᑐᓂᒃ ᐱᓕᕆᐊᒃᓴᓂᒃ ᐊᒻᒪ 

ᐃᑲᔫᑎᒃᓴᓂᒃ ᖁᕕᐊᓲᑕᐅᖁᓪᓗᒍ ᐃᓄᒃᑐᑦ ᐅᖃᐅᓯᖅ. 

ᖃᐅᔨᒋᐊᕐᓗᒋᑦ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒧᑦ ᒪᒃᐱᖅᑐᒐᖅᐳᑦ ᓄᑖᙳᕆᐊᖅᓯᒪᔪᓂᒃ ᑕᑯᔪᒪᒍᔅᓯ 

ᐱᓕᕆᐊᒃᓴᓂᒃ ᐸᕐᓇᐃᓯᒪᒐᑦᑕ ᖁᕕᐊᓲᑎᖃᓛᖅᑎᓪᓗᑕ ᐃᓄᒃᑐᑦ ᐅᖃᐅᓯᕐᒧᑦ ᐃᓕᖅᑯᓯᕐᒧᓪᓗ. 

ᖃᐅᒻᒪᖅᑯᓯᖅᓯᒪᓚᐅᕐᓚᕗᑦ ᐱᐅᓂᖓ ᐱᒻᒪᕆᐅᓂᖓᓗ ᐃᓄᒃᑐᑦ ᐅᖃᐅᓯᖅ! 

### 
  

https://www.gov.nu.ca/culture-and-heritage/information/uqausirmut-quviasuutiqarniq


ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᓗᐃᔅ ᕙᑭᓇᕐ ᒪᑲᐃ 

ᐊᑐᐊᒐᕐᓄᑦ ᐸᕐᓇᐅᑎᓗᓪᓗ ᐊᐅᓚᑦᓯᔨ  

ᐃᓕᖅᑯᓯᓕᕆᔨᒃᑯᑦ 

867-975-5581 

LFMackays@gov.nu.ca 

